
ՀԻՄՆԱՎՈՐՈՒՄ
«ՀԱՅՓՈՍՏ» ՓԱԿ ԲԱԺՆԵՏԻՐԱԿԱՆ ԸՆԿԵՐՈՒԹՅԱՆ ԿԱՆՈՆԱԴՐԱԿԱՆ ԿԱՊԻՏԱԼՆ ԱՎԵԼԱՑՆԵԼՈՒ, «ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2024 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2023 ԹՎԱԿԱՆԻ ԴԵԿՏԵՄԲԵՐԻ 28-Ի N 2323-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ 
 
1. Իրավական ակտի ընդունման անհրաժեշտությունը
Սույն որոշման նախագծի ընդունման անհրաժեշտությունը պայմանավորված է հետևյալով.
2024 թվականի ապրիլի 30-ին Հայաստանի Հանրապետության, «Հայփոստ» ՓԲԸ-ի և «Ռենշին» ՍՊԸ-ի միջև կնքվել է «Համաշխարհային առևտրի կենտրոն Երևան» ՓԲԸ-ի (այսուհետ՝ Ընկերություն) ստեղծման մասին պայմանագիր, որի համաձայն «Հայփոստ» ՓԲԸ-ն պարտավորվում է ոչ ուշ, քան Ընկերության պետական գրանցումից հետո (04.06.2024թ.) 75 օրվա ընթացքում կատարել իր կողմից ձեռք բերված Ընկերության բաժնետոմսերի դիմաց վճարումը ՀՀ, ք. Երևան, Սարյան փողոց 22 հասցեում գտնվող անշարժ գույքով (գնահատված արժեքը՝ 6,788,000,000.0 ՀՀ դրամ)՝ կնքելով համապատասխան պայմանագիր: Անշարժ գույքի օտարումից գոյացող հողամասի կադաստրային արժեքը 819,869,342.0 ՀՀ դրամ է, որը «Հայփոստ» ՓԲԸ-ն պարտավոր է վճարել մինչև գույքի ներդրումը, իսկ ավելացված արժեքի հարկը, որը կազմում է 1,131,559,600․0 ՀՀ դրամ՝ ենթակա է վճարման մինչև գործարքի կատարման հաշվետու ամսին հաջորդող ամսվա 20-ը: 
 Նկատի ունենալով, որ «Հայփոստ» ՓԲԸ-ն միջոցների սղության պատճառով չի կարող ժամանակին և ամբողջությամբ մարել առաջացող պարտավորությունները, առաջարկվել է «Հայփոստ» ՓԲԸ-ի կանոնադրական կապիտալն ավելացնել 1,951,428,942.0 ՀՀ դրամով, որից անշարժ գույքի օտարումից գոյացող հողամասի կադաստրային արժեքը 819,869,342.0 ՀՀ դրամը՝ 2024թ. ՀՀ պետական բյուջեով նախատեսված 1212 ծրագրի «12031. Երևանի քաղաքապետարանին սեփական լիազորությունների իրականացմանն աջակցություն (Այլ դոտացիաներ)» միջոցառման շրջանակներում, իսկ ավելացված արժեքի հարկի՝ 1,131,559,600.0 ՀՀ դրամը՝ ՀՀ պետական բյուջեի պահուստային ֆոնդից: 

 2.Առաջարկվող կարգավորման բնույթը
Նախագծով կապահովվի «Հայփոստ» փակ բաժնետիրական ընկերության կանոնադրական կապիտալի ավելացումը 1,951,428,942.0 ՀՀ դրամով, որի արդյունքում «Հայփոստ» ՓԲԸ-ի կողմից կիրականացվի համարժեք պարտավորությունների մարումը: 

3. Լրացուցիչ ֆինանսական միջոցների անհրաժեշտությունը և պետական բյուջեի եկամուտներում ու ծախսերում սպասվելիք փոփոխությունները 
Որոշման նախագծի ընդունումը կհանգեցնի 2024 թվականի պետական բյուջեի դեֆիցիտի և ծախսերի ավելացմանը՝ 1,951,428,942.0 դրամի չափով:

4. Կապը ռազմավարական փաստաթղթերի հետ. Հայաստանի վերափոխման ռազմավարություն 2050, կառավարության 2021-2026թթ․ ծրագիր, ոլորտային և /կամ այլ ռազմավարություններ

Ներկայացված նախագիծը բխում է ՀՀ կառավարության հաստատված ՀՀ կառավարության 2021-2026թթ․ ծրագրի, «2.3 Բարձր տեխնոլոգիաներ» մասի Փոստային կապի դրույթներից:

